
Ársskýrsla FFGÍR 2005-2006
Starf og skipulag FFGÍR
FFGÍR eru regnhlífarsamtök foreldrafélaga og foreldraráða grunnskólanna í Reykjanesbæ. Í stjórn sitja formenn og varaformenn foreldrafélaga, og formenn foreldraráða í fimm grunnskólum Reykjanesbæjar, Akurskóla, Heiðarskóla, Holtaskóla, Myllubakkaskóla og Njarðvíkurskóla, auk formanns FFGÍR, alls 16 manns. Auk þeirra hefur verkefnastjóri FFGÍR setið stjórnarfundi og ritað fundargerðir. Í ár bættist við nýr skóli í hópinn, Akurskóli. Þar var stofnað foreldrafélag og foreldraráð sl. haust. Á aðalfundi 25.október sl. lét Sóley Birgisdóttir af störfum sem formaður og Dagný Gísladóttir tók við því hlutverki. Stjórn FFGÍR hefur fundað 10 sinnum á þessu skólaári, en reglulegir fundir hafa yfirleitt verið síðasta þriðjudag í hverjum mánuði, auk þess sem þurfa þykir hverju sinni.  
FFGÍR er því vettvangur þar sem foreldrafélögin og ráðin setja fram stefnumið sín og vinna saman að ýmsum málum. FFGÍR er málsvari foreldra grunnskólabarna í bæjarfélaginu og gefur umsagnir um ýmis málefni sem þá varðar. Höfuðmarkmið okkar eru að efla samstarf foreldra, efla samstarf heimila og skóla, og vera málsvari foreldra í Reykjanesbæ. Öll verkefni FFGÍR eru forvarnarverkefni. Stjórn skipar fulltrúa foreldra í fræðsluráð Reykjanesbæjar sem á þessu starfsári ár var formaðurinn Dagný Gísladóttir. Einnig var á sl. hausti ákveðið að fulltrúi lögreglu sæti fundi FFGÍR með tillögu og málfrelsisrétt, til að auka tengsl, samstarf og upplýsingaflæði milli foreldrafélaga/ráða og lögreglu. 

Áherslur í ár
Á þessu ári voru talsvert mikil mannaskipti í stjórnum félaga og ráða, sem og nýr skóli bættist í hópinn. Starfsárið fór frekar hægt af stað fram eftir hausti, því aðalfundir foreldrafélaganna voru ekki fyrr en í september-nóvember, og því lá ekki ljóst fyrir fyrr en seint var liðið fram á haust hverjir myndu starfa í stjórnum þennan vetur. Í ár hefur þessu verið breytt, og flest foreldrafélög héldu sína aðalfundi í vor, sem og FFGÍR, svo næsta starfsár félaganna og ráðanna geti hafist af fullum krafti um leið og skólar byrja.

Starfsárið í ár einkenndist mikið af ofangreindum mannabreytingum, og var áhersla á að byggja upp innra starf félaganna og ráðanna, styðja við og fræða stjórnir um hlutverk sitt og starf, sem og efla tengsl þeirra við grasrótina. Einnig var talsverð áhersla á vímuefnaforvarnir og verkefnaval FFGÍR einkenndist af því.
Stuðningur og starfsmaður FFGÍR
FFGÍR fagnar góðu samstarfi og velvilja Reykjanesbæjar og ýmissa stofnana bæjarins, sem og fjölmargra fyrirtækja sem hafa verið örlát á styrki og afslætti vegna ýmissa uppákoma sem FFGÍR hefur staðið fyrir. Fyrir tilstuðlan styrks úr Manngildissjóði sl. haust, líkt og fyrri ár gat félagið m.a. ráðið verkefnastjóra til að framkvæma hin ýmsu verkefni. Í ár, líkt og sl. ár, var verkefnastjóri Ingibjörg Ólafsdóttir. Var hún í hlutastarfi, u.þ.b. 40% sem verkefnastjóri FFGÍR frá september 2005-maí 2006. Hafði hún vinnuaðstöðu heima hjá sér, en með góðan aðgang að skrifstofum bæjarins fyrir t.d. fjölföldun gagna o.þ.h.  
Almennt um foreldrastarf
Tilgangur með foreldrastarfi er fyrst og fremst að stuðla að góðum uppeldis og menntunarskilyrðum barna og unglinga, bæði í skólum og á heimilum. Í grunnskólalögum og aðalnámskrá er lögð áhersla á virka þátttöku í skólastarfi, bæði varðandi nám eigin barna, í foreldrastarfi innan skólans og við gerð skólanámsskrár. Þetta er enn frekar staðfest með tilkomu foreldraráða sem skulu starfa við hvern skóla skv. grunnskólalögum. Fulltrúar foreldra eiga rétt til setu í skólanefndum með málfrelsi og tillögurétti. 

Foreldrar eru mjög breiður hópur með margvíslegar skoðanir og væntingar, en þeir geta í krafti samstöðu haft áhrif á framkvæmd skólamála í sveitarfélögum og á landinu öllu. Til þess þarf foreldrahópurinn að hafa vettvang til að stilla saman strengi og móta sameiginlega stefnu sem komið er á framfæri við skólastjórnendur og sveitastjórnir. Sú áherslubreyting að tengja foreldra meira við ákvarðanatöku um skólamál hefur breytt eðli starfsins í foreldrafélögum frá því að vera skemmti-og fjáröflunarfélag í að vera vettvangur foreldra til samstarfs, áhrifa, upplýsingar og fræðslu. En hver er munurinn á foreldrafélagi og foreldraráði? Þessi hugtök vilja oft vera óskýr í hugum margra þegar talað er um foreldrastarf.
Foreldraráð:

Foreldraráð er mikilvægur formlegur og lögboðinn vettvangur foreldra til að koma skoðunum sínum á skólastarfi á framfæri við skólastjórnendur grunnskóla. Í gegnum foreldraráð koma foreldrar skoðunum sínum og ábendingum varðandi innihald, áherslur og skipulag skólahalds á framfæri við stjórn skólanna. 

Foreldraráði er ætlað að fylgjast með skólanámskrá og öðrum áætlunum um skólahald. Foreldraráð á að hlutast til um að skólanámskráin sé kynnt öllum foreldrum við skólann og að áætlunum hennar sé framfylgt. Skólastjóra er skylt að veita foreldraráði upplýsingar um skólastarfið og niðurstöður mats á starfi skólans. 

Foreldrafélag:

Hlutverk foreldrafélaga er margþætt, helstu áherslur eru  þessar:

· Styðja við skólastarfið og efla tengsl heimila og skóla

· Efla samstarf og tengsl foreldra innbyrðis.
· Upplýsingamiðlun og fræðslustarf.
Skilgreina má foreldrafélög sem skólamálafélög, og einnig sem uppeldis-eða barnaræktarfélög. Foreldrar eru félagsmenn í foreldrafélagi þann tíma sem þeir eiga börn í grunnskóla, en ganga yfirleitt ekki formlega í félagið vegna áhuga á foreldrastarfi.

Eitt af meginhlutverkum foreldrafélaga er að hafa umsjón með bekkjarfulltrúum, veita þeim stuðning og handleiðslu. Yfirleitt hafa foreldrar mestan áhuga á að vinna að verkefnum í tengslum við menntun, uppeldi og félagsstarf eigin barna. Bekkjareiningin er í raun grasrótarhreyfing foreldrafélagsins, og  kjörinn vettvangur fyrir foreldra til að kynnast innbyrðis, kynnast félögum barna sinna, móta sameiginlegar áherslur í uppeldi og fræðast um skólamál almennt. Hlutverk bekkjarfulltrúa er einkum að hafa yfirumsjón með foreldrastarfi í bekknum, eru e.k. trúnaðarmenn foreldra og barna í bekknum, og samstarfsmenn umsjónarkennara. Þeir eru einnig tengiliður bekkjarins við foreldrafélag skólans. Heppilegt er að kjósa 2-3 fulltrúa úr hverjum bekk fyrir hvert skólaár.

Verkefni FFGÍR á árinu 2005-2006
· Fyrirlestrar og fræðslufundir FFGÍR

· Af hverju foreldrastarf?
Þann 7.mars hélt FFGÍR opinn fund fyrir foreldra og aðra áhugasama í Holtaskóla. Einkum var þó stílað á forsvarsmenn í foreldrastarfi, stjórnir foreldrafélaga og ráða, sem og bekkjarfulltrúa. Helga Margrét Guðmundsdóttir, verkefnastjóri hjá Heimili og skóla, (HogS) hélt fyrirlesturinn ”Hver er ávinningur af foreldrastarfi?” þar sem hún fjallaði m.a. um reynslu manna af foreldrastarfi í grunnskólum, hverjar væru hindranir og hvar ágóðinn lægi. Albert Eðvaldsson, fyrrum formaður Foreldrafélags Holtaskóla miðlaði einnig af reynslu sinni.
· Áfengis og vímuefnaneysla unglinga -staða og horfur
Þórarinn Tyrfingsson yfirlæknir SÁÁ fræddi íbúa Reykjanesbæjar um áfengis og vímuefnaneyslu unglinga, og horfur í þeim efnum, á opnum fræðslufundi FFGÍR þriðjudaginn 2.maí nk. í Heiðarskóla. Fjölskyldu og félagsmálaþjónusta Reykjanesbæjar styrkti FFGÍR um þennan fyrirlestur. Hjá Þórarni kom m.a. fram að ein helsta vá er steðjar að unglingum í dag er neysla á kannabisefnum. Hann taldi að afleiðingar kannabisneyslu verði að alvarlegu geðheilbrigðisvandamáli á Íslandi. Talsverðar umræður sköpuðust  og var m.a. rætt um spilafíkn, hvort hægt væri að tala um “tölvufíkn”, hvernig fullorðnir bæru að umgangast áfengi í námunda við börn og unglinga o.fl. 

· Fundur framboðslista, fræðslu-og uppeldismál grunnskólabarna.

Þann 18.maí 2006 bauð FFGÍR til opins fundar í Njarðvíkurskóla um framtíð grunnskólanna í Reykjanesbæ, þar sem  fulltrúum frambjóðenda til sveitarstjórnarkosninga var boðið að kynna fyrir foreldrum og áhugasömum um skólamál, stefnumál sín um uppeldi og menntun grunnskólabarna, og forgangsröðun innan þess málaflokks. 
· Ýmis verkefni FFGÍR

· Ljósanótt

Lögreglan í Keflavík leitaði í lok ágúst til FFGÍR um að sjálfboðaliðar á okkar vegum tækju þátt í samstarfi á Ljósanótt, þ.e.  tækju á móti unglingum sem færðir væru í e.k. skýli/mótttöku ef grunur lægi um ölvun, broti á útivistarreglum o.þ.h. í samstarfi við félagsráðgjafa, björgunarsveit, Útideild og lögreglu. Voru unglingar þar þar til foreldrar kæmu að sækja börn sín. Tóku ýmsir úr okkar röðum þátt í þessu verkefni. Í kjölfarið fundaði verkefnastjóri með þeim sem stóðu að þessu, og var stefnt á að þetta yrði áfram þar sem árangur þótti mjög góður.
· Kynfræðsla, Tölum saman
FFGÍR ákvað að styrkja hvert foreldrafélag um kr. 30.þús, vegna kynfræðsluverkefnisins Tölum saman, fyrir 7.-10.bekk. Þar er boðið upp á sameiginlega fræðslu fyrir foreldra og unglinga um kynlíf og kynhegðan. Akurskóla bauðst sama upphæð fyrir verkefni sem þau vildu styðja eða koma á í sínum skóla, þar sem þessir árgangar eru ekki við nám í Akurskóla. Holtaskóli þáði boðið, en flest önnur foreldrafélög hyggjast koma þessu á nk.haust.
· Hvað ef- Skemmtifræðsla fyrir 9.og 10.bekki grunnskóla Reykjanesbæjar 

Í febrúar stóðu  FFGÍR og Foreldrafélag Njarðvíkurskóla fyrir því að  nemendum 9.og 10. bekkjar, alls 300 nemendum grunnskóla Reykjanesbæjar var boðið á leiksýninguna Hvað ef, í Hafnafjarðarleikhúsi sem innlegg í forvarnir gegn fíkniefnanotkun. Þar er notast við leik, söng, ljóð og tónlist til fræðslu og farið yfir kaldar staðreyndir varðandi neyslu vímuefna. Markmiðið er að sýna unglingum fram á að þeir hafi val, og að margar saklausar ákvarðanir geti haft alvarlegar afleiðingar. Er þetta samstarfsverkefni 540 Gólf leikhús, SÁÁ og Hafnafjarðarleikhúss. Sá háttur er hafður á að fyrirtæki, stofnanir eða félög hafa keypt sýningar og boðið skólum. Eftirfarandi aðilar buðu nemendum Reykjanesbæjar:  Forvarnarsjóður Reykjanesbæjar, SPKEF, Landsbankinn, Hitaveita Suðurnesja, sem og Teitur ehf. sem gaf góðan afslátt af hópferðum. 
· Viðhorfskönnun meðal foreldra

Foreldraráð FFGÍR stóðu fyrir stuttri viðhorfskönnun meðal foreldra grunnskólabarna í samstarfi við skólana. Könnunin fór fram dagana 23.janúar til 27.febrúar, á foreldradögum skólanna, og voru svör samtals 990. Var könnunin fyllt út skriflega eða rafrænt, eftir því sem skólar vildu sjálfir, en þeim stóð hvort tveggja til boða. Var notað forritið Outcome, sem Reykjanesbær hefur aðgang að, til að vinna úr niðurstöðum.
Spurt var um viðhorf til núverandi fyrirkomulags skólamáltíða, viðhorf til skólabúninga, viðhorf til vetrarfría og viðhorf til heimanáms um helgar.

Meirihluti foreldra grunnskólabarna í Reykjanesbæ sagðist ánægður með fyrirkomulag mötuneyta grunnskóla þótt margt megi bæta og flestir voru jákvæðir í garð skólabúninga.
 
Alls sögðust 53% hafa mjög jákvætt eða frekar jákvætt viðhorf til núverandi fyrirkomulags skólamáltíða, hlutlausir voru 17% og 29% sögðust hafa frekar neikvætt og mjög neikvætt viðhorf. Alls sögðust 59% hafa mjög jákvæðtt eða frekar jákvætt viðhorf til skólabúninga, margir voru hlutlausir eða 23% og 18% sögðust frekar neikvæðir eða mjög neikvæðir. 
Viðhorf til vetrarfría var frekar jákvætt eða 65%, hlutlausir voru 15% og neikvæðir 19%
Meirihluti foreldra hafði frekar eða mjög neikvætt viðhorf til heimanáms um helgar eða 52%, hlutlausir voru 17% og fylgjandi heimanámi um helgar voru 31%. 
Sjá má niðurstöður könnunar á heimasíðu FFGÍR.

Snerust flestar athugasemdir um skólamatinn og er ljóst að skiptar skoðanir eru um gæði matarins þótt könnunin sýni að meirihluti foreldra sé ánægður með fyrirkomulag hans.
· Skólamötuneytismál

Í framhaldi af könnun FFGÍR, umræðum á fundum FFGÍR og ýmsum athugasemdum foreldra til foreldraráðanna í skólunum, var fundað með fulltrúum Matarlystar, fræðsluskrifstofu og foreldraráðum grunnskólanna, þar sem kynntar voru niðurstöður og framtíð í mötuneytismálum ræddar. Var fundurinn 2.maí 2006. Var það lagður grunnur að auknu samstarfi foreldra og Matarlystar um þessi mál. 
· Bæklingur til foreldra, ”Útivistarreglur og partý. Allir hinir mega það-er það?”
FFGÍR útbjó blöðung, byggðan á eldri blöðungi sem Reykjanesbær á Réttu Róli lét útbúa á árum áður (RÁRR) og bað skólana að dreifa meðal foreldra unglinga á efsta stigi á foreldradögum þeirra í febrúar/mars. Var þar m.a.  talað um að samstaða foreldra væri mikilvæg, eftirlitslaus partý biðu hættunni heim og upplýsingar um lögboðinn útivistartíma.

· Plakat um heimanám

Heimili og skóli-landssamtök foreldra, hafa útbúið plakat um heimanám sem FFGÍR bað  skóla að dreifa til barna og foreldra yngsta og miðstigs á foreldradögum skólanna í febrúar/mars. Þar eru gefin góð ráð varðandi heimanám og öguð vinnubrögð.
· Samstarfshópar FFGÍR og fulltrúum kennara og skólastjórnenda

· Nemendasamningar-markmið mín.
Vorið 2005 óskaði FFGÍR formlega eftir samstarfi við skólastjórnendur og kennara, og myndaður var 8 manna starfshópur sem fundaði í fyrsta sinn í byrjun mars 2005. 

Hópurinn var þannig skipaður:

Jóhann Geirdal, aðstoðarskólastjóri Holtaskóla

Lára Guðmundsdóttir, skólastjóri Njarðvíkurskóla

Hafdís Friðriksdóttir, kennari í Holtaskóla

Kristín Kristinsdóttir, kennari í Njarðvíkurskóla

María Óladóttir, kennari í Heiðarskóla

Eva Björk Sveinsdóttir, kennari í Myllubakkaskóla

Víðir Sveinsson, formaður foreldraráðs í Heiðarskóla

Hrafnhildur Ólafsdóttur, formaður foreldrafélags Myllubakkaskóla-lét af 

störfum haust 2005, við tók Sóley Birgisdóttir fyrrum formaður FFGÍR, og Ingibjörg Ólafsdóttir verkefnastjóri kom inn í hópinn haustið 2006.

Hlutverk hópsins var að kynna sér nemendasamninga, sem hafa verið notaðir við Barnaskólann á Stokkseyri og Eyrarbakka, og athuga möguleika á að innleiða slík vinnubrögð í grunnskóla Reykjanesbæjar. Verkefnið var styrkt upp á 280.þús. úr Manngildissjóði, sem fór í vinnu nefndarmanna. 

Hópurinn var sammála um að nemendasamningar gætu komið að gagni við að auka tengsl við nemendur og heimili þeirra.  Þeir væru hins vegar dýr leið, þar sem það mundi þýða u.þ.b. 1,2 stöðugildi við hvern skóla í þetta verkefni þar sem mikil vinna færi í viðtöl. Því þótti æskilegt að mögulegur árangur væri skoðaður í samhengi við kostnað. Allir voru sammála um mikilvægi einstaklingsviðtala, þ.e. kennari, nemandi og foreldrar. Viðtöl þessi mætti nýta mun betur, t.d. með því að senda spurningalista heim með nemanda sem foreldrar og nemendur fara yfir heima fyrir viðtalið. Með því að undirbúa viðtöl vel eru þau kjörinn vettvangur til að fá nemandann til að setja sér markmið bæði hvað varðar námið og hegðun og leiðir til að ná þeim. Því útbjó hópurinn blöð, annars vegar “Sjálfsskoðun” sem nemandi og kennari fylla út mánaðarlega, og foreldri fer yfir, og blöðung sem kallast “Markmið mín” sem notast er við í viðtölum, þar sem nemanda er hjálpað við að setja sér markmið í námi. Meðlimir hópsins tóku að sér að kynna þessar hugmyndir fyrir kennurum í sínum skólum, þar sem framkvæmdin veltur á þeim. Útbúnar voru leiðbeiningar fyrir kennara og foreldra. Hópurinn lauk störfum febrúar/mars 2006. 
· Efling bekkjarfulltrúastarfs

Til að fylgja eftir niðurstöðum málþings í sept. 2005, ”Með foreldrum til framfara”, sem undirbúningshópur kennara, skólastjórnenda og FFGÍR, stóð FFGÍR fyrir því að stofnaður var nýr samstarfshópur foreldra og kennara. Markmiðið var að styrkja hlutverk og starf bekkjarfulltrúa í grunnskólum Reykjanesbæjar t.d. með breyttri verkefnalýsingu og þjálfun til bekkjarfulltrúa og kennara eða hverju því sem hópurinn myndi sjálfur ákveða að gera sem samræmist ofangreindu markmiði. En hluti af niðurstöðum málþings voru að: Lagt er til að vinna sé hafin á því að endurskilgreina og innleiða annað og endurbætt hlutverk bekkjarfulltrúa innan grunnskóla Reykjanesbæjar, sem fram að þessu hefur mikið einkennst af skemmtanaumsjón og gagnast lítið foreldrum né kennurum til að styðja við nám barnanna. 
Hópinn skipa:


Lovísa Hafsteinsdóttir, foreldrafélagi Akurskóla


Sóley Halla Þórhallsdóttir, aðstoðarskólastjóri Heiðarskóla


Valdís Inga Steinarsdóttir, kennari Holtaskóla


Álfheiður Jónsdóttir, foreldraráði Myllubakkaskóla


Guðný Karlsdóttir, kennari í Njarðvíkurskóla


Ingibjörg Ólafsdóttir, verkefnastjóri FFGÍR

Hópurinn hefur fundað tvisvar á vorinu 2006, og mun hittast aftur að hausti. Hann stefnir að könnun/gerð hugmyndabanka fyrir skólaslit, meðal kennara um samstarf heimila og skóla og störf bekkjarfulltrúa. Stefnt er að stuðningi við bekkjarfulltrúafundi í haust í hverjum skóla fyrir sig með fundum bekkjarfulltrúa, foreldrafélaga ásamt kennurum eða fulltrúum þeirra. Niðurstöður könnunar verða kynntar o.s.frv. Stefnt er á að skýra út, samræma og samhæfa skilning foreldra og kennara á hlutverki og ábyrgð hvers og eins í bekkjarfulltrúastarfi. FFGÍR mun styrkja vinnu hópsins upp að vissu marki, og sækja um fjármagn til styrktaraðila eftir því sem þörf þykir og störf hópsins þróast.
· Fyrirspurnir og áskoranir til/frá FFGÍR
· Fjörheimar-smokkar til ungmenna
FFGÍR barst erindi frá starfsmanni Fjörheima í nóvember 2005, þar sem hún óskaði eftir stuðningi við auka aðgengi unglinganna að getnaðarvörnum og kynfræðslu, með því að hafa undir höndum smokka sem hægt væri að deila út til þeirra þegar þau leita til hennar með spurningar um kynlíf. Hvert foreldrafélag og ráð ræddi þetta innan sinna raða, en ekki skapaðist samstaða meðal foreldrahópsins um þetta mál og gátum við ekki stutt þessa hugmynd tómstundaleiðbeinenda.

· Endurskoðun skólastefnu

FFGÍR barst erindi frá Fræðsluskrifstofu um að koma með athugasemdir við núverandi skólastefnu, vegna endurskoðunar. Starfshópur á vegum FFGÍR tók það að sér og skilaði inn athugasemdum og tillögum þann 14.feb. 2006. Í hópnum voru:

Anna Sofia Wahlström, foreldraráði Akurskóla


Álfheiður Jónsdóttir, foreldraráði Myllubakkaskóla


Ketill G. Jósefsson, foreldrafélagi Myllubakkaskóla

· Foreldrastarf á vinnutíma, áskorun til atvinnurekenda
Í apríl sendi FFGÍR út áskorun til ýmissa atvinnurekenda í Reykjanesbæ, m.a. Reykjanesbæjar, þar sem óskað er eftir að stjórnarmenn í foreldrastarfi fái u.þ.b. 2 klst. Til að funda á vinnutíma, í samráði við yfirmann. Það væri fjölskylduvæn starfsmannastefna í verki, og létti álagi af foreldrum.

· Heimanám 

Í maí 2006 var sent erindi til Fræðsluráðs um heimanám, þar sem óskað er eftir að sveigjanleiki í skilum á heimavinnu sé þannig að nemendur þurfi ekki að vinna heima um helgar eða skila heimavinnu á mánudegi þar sem því sé komið við, og að heimavinna yngstu barna sé eingöngu lestur. Var það í kjölfar könnunar FFGÍR þar sem kom fram að foreldrar vildu gjarnan að börn þeirra fengju helgarfrí frá sinni vinnu líkt og flestir fullorðnir.
· Innra starf FFGÍR

· Starfsdagur fyrir stjórnir

Til að treysta innra starf samtakanna, og veita nýjum og eldri stjórnarmönnum fræðslu og stuðning í starfi sínu, var haldinn haldinn sameiginlegur starfsdagur 12.nóvember fyrir stjórnarfólk í foreldrafélögum og ráðum, í Fjölbrautarskóla Suðurnesja kl. 10-14. Haldnir voru fyrirlestrar, farið í verkefnavinnu og ýmsa leiki til að fræða þátttakendur og efla starfsanda innan hópsins.
· Námskeið Samfok fyrir bekkjarfulltrúa
Stjórnarmönnum og bekkjarfulltrúum bauðst að sækja ókeypis námskeið fyrir bekkjarfulltrúa á vegum Samfok, (samband foreldrafélaga og foreldraráða í grunnskólum Reykjavíkur) um haustið.
· Upplýsingamiðlun og kynningarmál FFGÍR
Víkurfréttir birtu átta sinnum ýmis hvatningarorð FFGÍR til foreldra, ásamt lógói samtakanna, en þeir veittu 50% afslátt af þeim auglýsingum.

Verkefnastjóri FFGÍR skrifaði grein í Víkurfréttir til að vekja athygli og fræða um starf FFGÍR, gildi og mikilvægi foreldrastarfs, sem og fréttatilkynningar í tengslum við umræðu og fræðslukvöld á þeirra vegum. Haustið 2005 lagði Vefhýsing ehf. lokahönd á heimasíðu FFGÍR, www.ffgir.is, en þeir gáfu helmingsafslátt af allri vinnu. Þörf er á að þróa þá heimasíðu enn frekar sem gagnvirkt samskiptatæki, og upplýsingaveitu foreldra sem og stjórnarmanna í foreldrastarfi. Tekið var viðtal við formann og verkefnastjóra FFGÍR í Mbl. um haustið 2006, í tengslum við breiðari umfjöllun um skólamál í Reykjanesbæ.
· Samstarf FFGÍR og annara
· Samtakahópur

Verkefnastjóri situr sem fulltrúi FFGÍR í samstarfshópi sem var settur á laggirnar í janúar  2006, en hlutverk hans er að vera aðgerðahópur í forvörnum barna og unglinga, greina vandamál og leita leiða til að uppræta þau í samstarfi við ýmsa aðila. Hópurinn fundar hálfsmánaðarlega, og samanstendur af forvarnar og æskulýðsfulltrúa Reykjanesbæjar, fulltrúum kennara, námsráðgjafa, félagsþjónustu, lögreglu, Fjölbrautarskóla Suðurnesja og FFGÍR.
· Fulltrúaráð Heimilis og skóla-landssamtaka foreldra.
FFGÍR sendi verkefnastjóra sinn sem fulltrúa í nýstofnað Fulltrúaráð Heimilis og skóla (HogS). Stofnfundur var þann 15.október 2005, sl. og hittist ráðið aftur þann 29. apríl 2006, þar sem m.a. voru samþykktar starfsreglur ráðsins.  Fulltrúaráð HogS er samstarfs- og samráðsvettvangur foreldraráða og foreldrafélaga í landinu.  Fulltrúar svæðaráða, sem samanstanda af stjórnum foreldrafélaga og foreldraráða, ásamt trúnaðarmönnum á þeim stöðum þar sem slík samtök starfa ekki,  mynda fulltrúaráðið. Það starfar í nánum tengslum við stjórn og starfsmenn HogS. Með tilkomu þess er mynduð breiðfylking foreldra í landinu sem vinnur að eflingu foreldrasamstarfs og gætir hagsmuna foreldra og barna á landsvísu. Markmiðið er að tengja landssamtökin betur svæðaráðum foreldra um allt land til að raddir foreldra heyrist betur og samtakamáttur þeirra eflist. Þeim svæðaráðum sem eiga aðild að samtökunum gefst kostur á að tilnefna einn til tvo fulltrúa, (eftir legu og íbúafjölda) frá viðkomandi svæði í fulltrúaráðið til þriggja ára í senn en stærstu sveitarfélögin skulu eiga einn fulltrúa hvert, þ.e. Reykjavík, Kópavogur, Garðabær, Hafnarfjörður, Seltjarnarnes, Mosfellsbær, Reykjanesbær, Árborg og Akureyri. Er þetta tvímælalaust góður vettvangur og stuðningur fyrir FFGÍR fyrir okkur til að deila reynslu okkar, kynnast fulltrúum annara foreldrasamtaka og læra af reynslu annara.

· Ýmis önnur mál
· Foreldraverðlaun Heimilis og skóla. 
FFGÍR tilnefndi verkefnið Hugsað um barn, sem ÓB ráðgjöf stendur fyrir í grunnskólum Reykjanesbæjar. Verkefnið ”Stóra upplestrarkeppnin” hlaut verðlaunin að þessu sinni. Var verðlaunaathöfn 16.maí 2006.

· Á fundum FFGÍR eru reglulega ýmis mál til umræðu: 
· T.d. Frístundaskóli, Vinnuskóli, Fjörheimar
· Bekkjarfulltrúar: Eitt af meginverkefnum stjórnar hvers foreldrafélags er að virkja bekkjarfulltrúa til starfa. Flest foreldrafélög héldu fundi með skipuðum bekkjarfulltrúum hvers skóla til að virkja þá til starfa, og forsvarsmenn foreldrafélaganna skiptust á ráðum og gagnlegum upplýsingum á fundum FFGÍR. 
· Jólaföndur-samstarf vegna árshátíðar o.s.frv. Forsvarsmenn foreldrafélaga hafa notað þennan sameiginlega samstarfsvettvang til að undirbúa störf sín vegna þessara uppákoma.
· Foreldrasamningar: Samtökin munu halda áfram að leitast við að finna bestu leiðina til að kynna og innleiða þessa samninga meðal foreldra. Verkefnastjóri FFGÍR býður fram aðstoð sína við innleiðslu, í samstarfi við bekkjarfulltrúa. Þetta er tvímælalaust gagnlegt tæki í forvörnum meðal barna og unglinga þar sem þeir styrkja foreldra í hlutverki sínu, og efla samskipti og samtakamátt meðal þeirra.
· Handbækur: Foreldrafélög og ráð eru hvött til að uppfæra handbækur sínar og notast við þær í starfi sínu. Verkefnastjóri aðstoðaði FFA við að útbúa sínu fyrstu handbók. 
· Heimasíður foreldrafélaga: Foreldrafélög og ráð hvött til að vera sýnileg og aðgengileg foreldrum, með því að uppfæra réttar upplýsingar um stjórnarmenn og fundargerðir á heimasíðu sína. 

· Á döfinni hjá FFGÍR:
· Viðurkenning FFGÍR

FFGíR mun í fyrsta sinn veita viðurkenningu til aðila sem stjórn FFGÍR var sammála um og mun afhending fara fram þann 31.maí í Duus húsum, listasafni Reykjanesbæjar, þar sem ýmsum öðrum samstarfsaðilum og velunnurum er boðið að taka þátt. Tilnefningaraðilar voru foreldrafélög, foreldraráð og skólar. Tilnefna mátti fleiri en einn. Við tilnefningar var litið til t.d.  einstaklings, vinnustaðar, samtaka o.s.frv. sem er/eru að vinna  gott starf í þágu barna og fjölskyldna í Reykjanesbæ. Sérstök athygli var veitt sjálfboðastarfi og þeirra sem hafa hafa starfað að eflingu tengsla heimila og skóla, forvörnum fyrir börn og unglinga og eflingu og stuðningi fyrir foreldra eða foreldrastarf almennt. 

· Uppskeruhátíð 31.maí

Í kjölfar viðurkenningarathafnar og aðalfundar FFGÍR verður uppskeruhátíð stjórnarmanna foreldrafélaga og ráða, með léttum veitingum og skemmtilegri fræðslu/fyrirlestri Kára Halldórs leikara og leikstjóra, um tjáningu og sköpunarmátt mannsins. Er þetta hugsað sem stuðningur og þakklætisvottur fyrir þá sem starfa í foreldrastarfi, nýir stjórnarmenn boðnir velkomnir og fráfarandi eru kvaddir og þökkuð góð störf. 
· Mappan mín

FFGÍR er að vinna að því að dreifa möppum til nemenda 1.bekkjar skólanna í haust, sem þau munu eiga alla sína skólagöngu í grunnskóla. Þar væru geymd öll gögn frá skólanum, einkunnir, viðurkenningar, umsagnir o.fl. Einnig væri þetta gagnlegt fyrir foreldra til að geyma upplýsingar um skólann, blöðunga, fréttablaðið o.s.frv. Markmiðið er að hvetja nemendur að halda utan um verðmæt gögn og vera stolt af vinnu sinni, auk þess sem töskupóstur til foreldra vill gjarnan glatast, þá er þetta ein leið til að auka og liðka fyrir samskiptum heimila og skóla. Er verið að sækja um styrki til að kaupa möppur og kaflaskiptablöð og er vonast til að þetta komist til framkvæmda haustið 2006.

f.h. FFGÍR 

Dagný Gísladóttir
Formaður

